
ИНФОРМАТИКА ПƏНІ БОЙЫНША «БЕЙНЕМОНТАЖ» ФАКУЛЬТАТИВІН 
ҰЙЫМДАСТЫРУ 

Егембердиева Н., Информатика, 4 курс 

 
Елбасымыздың «Қазақстан - 2030» Қазақстан халқына арналған Жолдауында: «Біздің 

жас мемлекетіміз өсіп, жетіліп, кемелденеді, біздің балаларымыз бен немерелеріміз онымен 
бірге ер жетеді. Олар қазақ, орыс, ағылшын тілдерін еркін меңгереді, олар бейбіт, жылдам 
өркендету үстіндегі, күллі əлемге əйгілі əрі сыйлы өз елінің патриоты болады» деп 
көрсеткеніндей, ертеңгі келер күннің бүгінгіден гөрі нұрлы болуына ықпал етіп, адамзат 
қоғамын алға апаратын, құдіретті күш білім. Мемлекетіміздің болашағы - бүгінгі мектеп 
оқушылары. Оларға бірдей талап қойып, олардың табиғи қабілеттерін, нақты мүмкіндіктерін 
анықтап, соған негіздеп оқыту бүгінгі күннің өзекті мəселесі. 

Келешек қоғам иелерін жан-жақты жетілген, ақыл-парасаты мол, мəдени, ғылыми 
өресі озық азамат етіп тəрбиелеу қай кезеңнің де басты мақсаты. Ал білімді, мəдениетті, 
іскер жастарды тəрбиелеуді бүгінгі ұрпақтың шеберлікпен біртіндеп сіңіру арқылы ғана 
жүзеге асыруға болады. 

Осы орайда, Қазақстан Республикасының Президенті Н.Ə.Назарбаевтың «Қазақстан-
2050» стратегиясы: «Қалыптасқан мемлекеттің жаңа саяси бағыты» атты Қазақстан халқына 
жолдауында атап айтқандай, бəсекеге қабілетті дамыған мемлекет болу үшін біз 
сауаттылығы жоғары елге айналуымыз керек. Осы жолдаудың төртінші бағыты «Білім жəне 
кəсіби машық - заманауи білім беру жүйесінің, кадр даярлау мен қайта даярлаудың негізгі 
бағдары» деп аталады. Мұнда Елбасы қазіргі əлемде жай ғана жаппай сауаттылық 
жеткіліксіз екендігін, біздің азаматтарымыз үнемі ең озық жабдықтармен жəне ең заманауи 
біздің өндірістер де жұмыс жасау машығын меңгеруге дайын болуы керектігін, сондай-ақ 
балаларымыздың, жалпы барлық жеткіншек ұрпақтың функционалдық сауаттылығына да зор 
көңіл бөлу қажеттілігін басты назарға алды. 

Ал, жасөспірімдердің бойына осы қабілеттер мен машықтарды қалыптастыру үшін 
мұғалімдердің факультатив сабақтарды оқыту жұмыстарын ұйымдастыра білуінің рөлі 
орасан зор. Мұндай жұмыстарды ұйымдастыру үшін алдымен факультатив сабақ 
жұмыстарының мазмұны мен формаларын білуіміз қажет. 

Факультатив сабақ жұмысының мазмұнына баланың жеке əлеуметтік тəжірибесі, 
эмоционалды бастан кешірген жəне жеке басында жүзеге асқан əртүрлі аспектілері кіреді. 
Факультатив сабақ жұмысының мазмұнының  ерекшелігі келесі факторлармен сипатталады: 

- ақпараттықтан эмоционалдық аспектіге ие болу: тиімді тəрбиелік əсер ету үшін 
баланың сезіміне, оның уайымына, яғни эмоция арқылы оның санасына көңіл аудару керек; 

- факультатив сабақтарда білімнің практикалық жағы негізгі маңызға ие болады, яғни 
факультатив сабақтар ең алдымен əртүрлі шеберлік пен дағдыларды жүзеге асыруға 
бағытталған. Факультатив сабақтарда оқу дағдылары шыңдалады, жаңалықтар ізденуде өз 
бетінше жұмыс істеу шеберлігі қалыптасады, əртүрлі сабақтан тыс істер ұйымдастырылады, 
жан-жақтылықты, бірге еңбек ету, этикалық ережелерді орындау қалыптасады. 

Мектептегі сабақтан тыс қызығып қарайтын жұмыстарының бірі ол - видеостудия. 
Компьютерлік технологияның көмегімен мұғалімдер оқулық жəне көркем видеофильмдер 
мен мультипликациялар шығарады, оқушыларға эстетикалық жəне тəрбиелік мəн беретін 
фильмдерді қолданады. 

Бейне жасау, оны монтаждау үшін бейнередакторлар қолданылады. Олардың 
көмегімен əр түрлі форматты бейнефильмдерден жеке клиптерді қиып алып, пайда болған 
файлдарды DVD-ге жазуға болады, сонымен қатар мұндай бағдарламаларда 
бейнеқұрастырудың көптеген функциялары бар. 

Бейнередакторлар көмегімен мыналарды жасауға болады: 

- Көріністер арасында  ауысуларды, сондай-ақ пайда болатын мəтіндерді қосуға; 
суреттер мен дыбыстарды өңдеуде  болады – бағдарламалардың көбі кейбір көріністерде 
суреттің «дірілдеуі» байқалса, түстерді реттеуге жəне шу деңгейін төмендетуге болады, бұл 
мəселені суретті реттеу қызметі көмегімен шешуге болады. 

- Бейнекамералардан жазбаларды алуға (мысалы Mini-DV-ден firewire интерфейсіне 
қосылған кабель арқылы). Бағдарламалар арқылы бейнекамераларды басқаруға болады: 
көрсетілімді тоқтатып, қайтадан басуға, сондай-ақ жазбаларды алға жəне артқа айналдыруға. 
Ол таңдалынған көріністерді компьютерге көшіруді жеңілдетеді. Бейнередакторда 
өңделгеннен кейін дайын бейнефильмді қайтадан бейнекамераға жазуға болады, мысалы 
таспаға жазу үшін. 

- Бейне үн жазбалардан немесе vhs-камералардан  балама бейнелерді қамтуға (ол 
үшін компьютерде балама бейне кіру орны болуы тиіс). Файлдар mpeg-2  түрінде қатты 
дискіге сақталынады, ол оны əрі қарай DVD-ге жазуға жақсы келеді. 

Фильмді монтаждау кезінде оның мазмұны, бейнелеу құралдарының орнында 
қолданылуы, ішкі ырғақ ескеріліп отырады. Монтаж - фильмнің идеялық-көркемдік қасиетін 
ашудағы ең қажетті элементтерінің бірі. Бейнемонтаж - түсірілген кез-келген 
бейнемағлұматты бейнежолақты немесе бейнефильм ретінде көрсету. Ол үшін алдымен 
артық бөліктерін қиып алып, бөлінген бөліктерді бір бірімен келістіріп, керекті жерлеріне 
əсерлерді, ауысуларды жəне титрларды қосу керек.   

Қазіргі кездегі кең тараған бейнемонтаж жасайтын бағдарламалар:  
- Pinnacle Studio 15. 
- Sony Vegas Pro. 
- Camtasia Studio 8. 
- Videomaster. 
- Windows Movie Maker. 
- Adobe Premier Pro. 
- Movavi Video Editor. 
- Corel VideoStudio Pro X5. 
Соның ішінде біз «Бейнемонтаж» факультативін ұйымдастыру кезінде Sony Vegas 

Pro10 бағдарламасын ұсынамыз.  
Sony Vegas Pro - бұл мультимедиалық мəліметтермен жұмыс істеу үшін 

қолданылатын кəсіби пакет болып табылады, ол көбінесе аудиожазбалармен, бейнені өңдеу 
жəне монтаждау үшін қолданылады. 

Көп функционалды бағдарлама редакторы Sony Vegas Pro əр түрлі жобалармен 
жұмыстың əр түрлі профильдерімен міндеттерін жүзеге асыру үшін қолданылады. Ол 
енгізілген бір мағлұматты бірнеше жобада бір уақытта жұмыс істеуге мүмкіндік береді. 
Бағдарлама бірнеше негізгі жұмыс облыстарынан тұрады (Сурет-1): 

1. Монтаж облысы; 
2. Көру терезесі; 
3. Негізгі облыс (облыстарды бекіту терезесі); 
4. Облысты басқару жолы; 
5. Облысты басқаруды жылдамдықпен ойнату; 
6. Маркерлер мен аймақтардың облысы. 
Сонымен қатар жоғары жағында бағдарламаның мəзірі жəне құралдар тақтасы 

орналасқан. Негізгі облысында бетбелгілер бар, олардың əрқайсысы бөлек терезе болып 
есептеледі. Жұмыс облысын реттеуге болады, олардың мөлшері жəне басқа да параметрлерін 
өзгерту арқылы. Негізгі жұмыс саласы монтаж облысы болып табылады, онда біздің барлық 
видео операциялар мен аудио роликтеріміз өтеді. Егер сізде сол немесе өзге де жұмыс 
аймағы болмаса оны əрқашан бетбелгі Түр (Вид (View)) меню арқылы шақыруға 
болады.Əрбір жаңа клип құру, жаңа жоба құрудан басталады. 

 



218 

 
 

Сурет-1. Sony Vegas Pro бағдарламасының интерфейсі 
 
Мысалы, Sony Vegas Pro10 бағдарламасында Астана қаласы туралы мектеп 

оқушыларымен түсіріп бірлесіп істеген бейнеклип құрылды. 
 

 
 

Сурет-2. Астана қаласы туралы бейнеклип. 
 
Бейнефайлдарды қолданған кезде бірнеше шарттарды ecкepу қажет: 
- бейнематериалды көрсету кезінде оның нeгiзгiciн, маңыздысын айқын белгілеп 

көрсету қажет; 
- құбылыстарды көрсету кезінде берілетін түсіндірулерді толық ойластыру қажет; 
- көрсетілетін бейне материалдар мазмұнына сай болу қажет. 
Қорыта айтқанда, информатика мен компьютерлік техниканың тез дамуы  

информатика бойынша факультатив сабақтар мазмұнының тез өзгеруіне алып келеді жəне 
мұғалімнің өзін-өзі дамытып отыруын талап етеді. Сонымен қатар информатика бойынша 
«Бейнемонтаж» факультативін ұйымдастыру кезінде Sony Vegas Pro10 бағдарламасы бейнені 
өңдеу, монтаждау бағдарламаларының ішінде ең тиімді жəне оқушылар үшін қызықты 
болып келеді. 

ADOBE FLASH PROFESSIONAL CS БАҒДАРЛАМАСЫНДАҒЫ ОБЬЕКТТЕРГЕ 
ТҮСТЕРДІ ЖƏНЕ ГРАДИЕНТТЕРДІ ҚОЛДАНУ 

 
Даулетбаева Г.Б., ж.ғ.м., аға оқытушысы, 
Ертышпаев Е. Информатика, 4 курс 

 
Градиент - бұл бір түс біртіндеп екінші түске ауысатын көп түсті түстеу. Flash Pro 

градиентке 15 түске дейін ауысуына мүмкіндік береді. Градиентті құру - бір немесе бірнеше 
нысанда түстің бірқалыпты ауысуына мүмкіндік тудыратын ыңғайлы тəсіл. Градиентті 
бірнеше нысандарға қолдануды жеңілдету үшін оны үлгі ретінде сақтап қоюға болады. Flash 
Pro екі типті градиенттердің құрылуын ықпал етеді: 

 

 
 

Сурет-1. Градиент құру 
 
Сызықтық градиент түсті бір ось бойы өзгертеді (көлденең немесе тік). Радиалды 

градиент орталық фокальды нүктеден бастап, сыртқы бағыттағы түстерді өзгертеді. 
Градиенттің бағытын, оның түсін, фокальды нүкте қалыбы мен өзге де көптеген сипаттарын 
өзгертуге болады. 

 

 
 

Сурет-2. Градиент түрлері 
 
1. Берілген иллюстрацияға градиентпен түстеуді қолдану үшін жұмыс алаңында 

объектіні таңдаңыз. 
2. Егер «Түс» панелі көрінбесе, менюден «Терезе» > «Түс» таңдаңыз. 


